
				এই পাতাটির মুদ্রণ সংশোধন করা প্রয়োজন। 
v2:3 3: মানিক রচনাসমগ্ৰ
মণি বলে, দ্যাখো ঠাকুরপো, সবসময় আমায় ছেলেমানুষ বানিযো না। গিরীনবাবুর মনমেজাজ বিগড়ে ছিল, এটা আমিও বুঝি। নইলে হঠাৎ আমায় বোকা-হাঁদা বলে বসতেন না। তোমরা ভাবিছ আমি শুধু ওই জন্য রাগ করেছি, একটা মানুষের কাছে একটু অপমান পেয়েই খেপে গেছি! আমি খেপেছি সত্যি, অন্য কারণে খেপেছি, গিরীনবাবুর কথায় নয়। আমার ভেতরটা কীরকম পুড়ে যাচ্ছে জানলে তুমিও বুঝতে অত সামান্য কারণে এ রকম হয় না।
আর একটু বলে। তাহলেই বুঝে নেব। গিরীনবাবুর দোষ কী ? তোমাদের সবার যা মনোভাব, গিরীনবাবু হঠাৎ সেটা প্ৰকাশ করে ফেলেছেন। আমি সব দিক দিয়ে কত বাজে তুচ্ছ মানুষ সেটা আমি জানি না ভেবেছ ? এখানে আসবার আগে জানতাম না। সত্যি-তোমরা চমৎকার বুঝিয়ে দিয়েছ।
প্ৰায় বুঝে ফেলেছি মণিবউদি। তবু, আরেকটু বলবে ? মণি একটু হাসে।--তুমি সত্যি ভারী চালাক ঠাকুরপো । এমনভাবে মানুষের মনমেজাজ বুঝে কথা কইতে পার। আরেকটু কী বলব ? সবই তো বললাম। তবে একটা কথা জিজ্ঞাসা করতে পারি, আমার কী দোষ বলতে পার ? আমার বডো আদর্শ নেই, দেশের জন্য কখনও কিছু করিনি, ঘবে বসে স্বাধীনতা চেয়েছি, লড়ায়ে সায় দিয়েছি,-বড়ো জোর গায়ের একটা গয়না ফান্ডে দান করেছি। আমার মনটা নরম, বুকটা ন্যাকামিতে ঠাসা-কিন্তু এ সবের জন্য কি আমি দায়ি ?
দায়ি বইকী। তবে তুমি একা নও, অন্য সকলেও দায়ি। দায়িত্বের হিসাবটা পাবে আসবে, তুমি যে সবদিক দিয়ে এত খারাপ, এত তুচ্ছ এটা বুঝি তুমিই হিসাব কষে কষে বার করেছ ?
তোমাদের সঙ্গে নিজেকে মিলিয়েই বুঝতে পাবছি। সে তুমি যত ইচ্ছা যেভাবে ইচ্ছা বোঝ। আমাদের চেযে নিজেকে যত খুশি হীন মনে কব। কিন্তু আমরাও যে তোমায় ওই রকম মনে করি এটা ধবে নেওয়া তো তোমার উচিত নয়। এটা তোমার মনগড়া মিথ্যে ধারণা হতে পারে। 社3
তােমাদের ব্যবহারেই সেটা বােঝা যায়। এবার আমি রাগ করব ! তুমি মিছে অপবাদ দিচ্ছি। আমাদের। কে তোমার সঙ্গে খারাপ ব্যবহার করেছে ? কিবে করেছে ? একটা উদাহরণ দাও ।
মণি বিব্রত বোধ করে বলে, সে রকম খারাপ ব্যবহার নয়। আমি তা বলিনি। আমায় তোমরা সয়ে চলছি, আমার মান বাঁচিয়ে চলছ, কিন্তু আমায় মানিয়ে নিচ্ছ না, পর করে রেখেছ
প্রণব মৃদু হেসে বলে, তার মানে আমাদের সঙ্গে খাপ খাচ্ছে না তোমার, এই তো ? তুমি এক রকম, আমরা খানিকটা অন্য রকম, এই তো ? কিন্তু তার মানে দাঁড়াবে কেন যে তোমায় আমরা হীন মনে করি ? তাহলে আমরাও তো ভাবতে পারি, তোমার সঙ্গে খাপ খাচ্ছে না। তুমি আমাদের হীন মনে করা !
মণি কথাটা তলিয়ে ভাববার চেষ্টা করে। প্ৰণব। আবার বলে, অনেক বিষয়ে মিল খাচ্ছে না, এটা স্বাভাবিক। এ রকম তো হবেই। তুমি এতকাল শুধু ঘরসংসার নিয়ে ছিলে, আমরা বাইরে কাজ করে আসছি, বাইরের সমস্যা নিয়ে ভেবে আসছি। তুমি আমাদের মতো হবে কী করে ? সোজা স্পষ্ট করে বলি, তুমি পিছিয়ে আছে, আমরা খানিকটা এগিয়েছি। এ তো সতি্যু কথা।
মণি বলে, আমি কী তা অস্বীকার করেছি ? আমি বলছি, পিছিয়ে থাকাটা কি আমার দোষ ? প্ৰণব খুশি হয়ে জোর দিয়ে বলে, আমিও তো তাই বলছি । দোষটা কি তোমার ? তোমায় তো আমরা দোষী করিনি । তা যদি করতাম তাহলে নিশ্চয় বলতে পারতে তোমায় অবজ্ঞা করা হয়েছে। তােমায় কেউ দােষ দেয় না, ছােটাে ভাবে না, তুমি যেমন তােমাকে তেমনি মনে করে। তােমার ভালোটুকু ভালো, মন্দার্টুকু মন্দ।

